
BhAvavijnapti StavaH

ಭಾವವಿಜ್ಞಪ್ತಿಸ್ತವಃ

ಶ್ರಿಯಃ ಪತಿಂ ತತ್ಪದಪಂಕಜಸ್ಪೃಹಾ-
ತೃಣೀಕೃತಾನ್ಯಂ ಯತಿಶೇಖರಂ ತಥಾ .

ಶ್ರೀರಂಗಸೂರಿಂ ಮಮ ದೇಶಿಕೇಂದ್ರಂ
ಶ್ರೀಮಚ್ಛಠಾರಿಂ ಚ ನಿತಾಂತಮಾಶ್ರಯೇ .. 1..

ಯದ್ವಕ್ಷಃಸ್ಥಲಮಂದಿರಂ ಪ್ರವಿಲಸನ್ಮಾಣಿಕ್ಯಮುಕ್ತಾವಲೀ-
ದೋಲಾಂದೋಲನರಾಗಲೋಲಹೃದಯಾ ನಿಃಸೀಮಭಾಗ್ಯೋದಯಾ .

ಶ್ರೀದೇವೀ ಸಮಲಂಕರೋತಿ ಕರುಣಾಪೀಯೂಷಪಾಥೋನಿಧಿ-

ಶ್ಚೇತಃ ಸದ್ಮನಿ ಸರ್ವದಾ ವಿಜಯತಾಂ ಶ್ರೀರಂಗರಾಜಃ ಸ ಮೇ .. 2..

ಭಾಗಂಯಸ್ಯ ಚ ದಕ್ಷಿಣಂ ಭಗವತೀ ಸೌಭಾಗ್ಯಸೌಶೀಲ್ಯಭೂ-

ರ್ಭೂದೇವೀ ಸತತಂ ವಿಭೂಷಯತಿಯದ್ವಾಮಂ ಚ ಲೀಲಾಭಿಧಾ .

ದೇವೀನೀಲಸರೋಜಸುಂದರರುಚಿಃಸೌಂದರ್ಯಲೀಲಾಗೃಹಂ
ಚೇತಾಸದ್ಮನಿ ಸರ್ವದಾ ವಿಜಯತಾಂ ಶ್ರೀರಂಗರಾಜಃ ಸ ಮೇ .. 3..

ನಿರ್ಲೋಭೈರಪಿ ನಿಃಸ್ಪೃಹೈರಪಿ ದರಾನಂದೈಕಮಗ್ನೈರಪಿ
ಪ್ರೇಮ್ಣಾ ಸಸ್ಪೃಹಮಾತ್ತಲೋಭಮಸಕೃದ್ಯದ್ರೂಪಮಾಲೋಕ್ಯತೇ .

ನೈತಾವನ್ನ ಭವಂತ್ಯನುಕ್ಷಣಮಭಿಪ್ರೇಕ್ಷ್ಯಾಪಿ ತೃಪ್ತಾಸ್ತತ-
ಶ್ಚೇತಃ ಸದ್ಮನಿ ಸರ್ವದಾ ವಿಜಯತಾಂ ಶ್ರೀರಂಗರಾಜಃ ಸ ಮೇ .. 4..

ಶ್ರೀದೇವೀಪರಿಶೋಭಿತಾಚ್ಛಹೃದಯಾ ಭೂಭೂಷಿತಾದಕ್ಷಿಣೇ
ಲೀಲಾಸ್ವೀಕೃತವಾಮಭಾಗರುಚಿರಾ ಮೂರ್ತಿಃ ಪರಾ ರಾಜತೇ .

ಯಸ್ಯೈವೋತ್ಸವಮೂರ್ತಿರಿತ್ಯಭಿಧಯಾ ಚೇತಶ್ಚಮತ್ಕಾರಿಣೀ
ಚೇತಾಸದ್ಮನಿ ಸರ್ವದಾ ವಿಜಯತಾಂ ಶ್ರೀರಂಗರಾಜಃ ಸ ಮೇ .. 5..

ಯಸ್ಯಾಂಘ್ರಿಸ್ಮರಣಂ ಸಮಸ್ತವಿಪದಾಮುನ್ಮೂಲನಂ ಸಂಪದಾ
ಸರ್ವಾಸಾಮಭಿವೃದ್ಧಿದಂ ಸ್ವಜನತೋದ್ಧಾರಪ್ರವೃದ್ಧಾಗ್ರಹಂ .

ಸದ್ವಿದ್ಯೋದಯದಂ ಜವಾದಭಯದಂ ಶ್ರೇಯಃಸಮೂಹಪ್ರದಂ
ಚೇತಃ ಸದ್ಮನಿ ಸರ್ವದಾ ವಿಜಯತಾಂ ಶ್ರೀರಂಗರಾಜಃ ಸ ಮೇ .. 6..

ಭ್ರಾರಂತ್ವಾಭೂವಲಯಂ ದಿಶೋಽಪಿ ನಿಖಿಲಾ ಲೋಕಾನಧಸ್ಥಾಂಸ್ತಥೈ-
ವೋರ್ಧ್ವಸ್ಥಾನಭಿವೀಕ್ಷ್ಯ ನಾತ್ಮಸದೃಶಂ ಲಾವಣ್ಯಲಕ್ಷ್ಮೀಃ ಸ್ವಯಂ .

ಭಾವವಿಜ್ಞಪ್ತಿಸ್ತವಃ

ಪ್ರೇಮ್ಣಾಮುಂ ಸಮುಪಾಶ್ರಿತೇತಿ ಜನಧೀರ್ಯದ್ದರ್ಶನೇ ಜಾಯತೇ
ಚೇತಃ ಸದ್ಮನಿ ಸರ್ವದಾ ವಿಜಯತಾಂ ಶ್ರೀರಂಗರಾಜಃ ಸ ಮೇ .. 7..

ಇಂದೌ ಶಾರದರಾತ್ರಿಕೈರವಸಭಾಸೌಭಾಗ್ಯಶೋಭಾಕರೇ
ಪದ್ಮೇ ಪದ್ಮನಿವಾಸಿನೀಮುಖನಿಭೇಪ್ಯತ್ಯಂತಮಂದಾದರಾ .

ಯಸ್ಮಿನ್ನೀಕ್ಷಣಗೋಚರೇ ಸತಿ ನೃಣಾಂ ದೃಷ್ಟಿಃ ಸದಾಜಾಯತೇ
ಚೇತಃ ಸದ್ಮನಿ ಸರ್ವದಾ ವಿಜಯತಾಂ ಶ್ರೀರಂಗರಾಜಃ ಸ ಮೇ .. 8..

ರೇವತ್ಯಾಂ ಸ್ವಜನಾಭಿಲಾಷಚಯಧುಕ್ಪಾದಾಬ್ಜಯುಗ್ಮಾನತೇಃ
ಶ್ರೀದೇವೀವಿಲಸತ್ಸುವಕ್ಷಸ ಇಲಾಲೀಲಾಶ್ರಿತಸ್ಯ ಪ್ರಭೋಃ .
ಯಾತ್ರಾ ಯಸ್ಯ ವಿಮಾನಗಸ್ಯ ನಗರೇ ಸಂಜಾಯತೇ ಸರ್ವತ-
ಶ್ಚೇತಃ ಸದ್ಮನಿ ಸರ್ವದಾ ವಿಜಯತಾಂ ಶ್ರೀರಂಗರಾಜಃ ಸ ಮೇ .. 9..

ಕತಿ ಕತಿ ನ ವಿಲೋಕಿತಾನಿ ಲೋಕೇ ಹರಿಸದನಾನಿ ಮನೋಮನೋಹರಾಣಿ .

ತದಪಿ ಮಮ ರತಿಃ ಸುರಾಸುರಾರ್ಚ್ಯೇ ಪ್ರತಿದಿನಮೇಧತ ಏವ ರಂಗರಾಜೇ .. 10..

ಪುರ್ಯ್ಯಃ ಸಪ್ತ ನಮೋಽಸ್ತು ವಃ ಪ್ರತಿದಿನಂಮೋಕ್ಷಾಖ್ಯಭಿಕ್ಷಾಪ್ರದಾ
ಯೂಯಂ ವಃ ಶುಭಕೀರ್ತಯಃ ಪ್ರತಿಮಹಾಶಾಸ್ತ್ರಂ ಪ್ರಸಿದ್ಧಾಶ್ಚಿರಾತ್ .

ಕ್ಷಂತವ್ಯಂ ಮಮಮಾನಸಂ ತು ಚಪಲಂ ಸಂಸೇವ್ಯ ಯುಷ್ಮಾನಪಿ
ಪ್ರೇಮ್ಣಾ ಶಾಂತಿಮುಪೈತಿ ನೈವಹಿ ವಿನಾ ಶ್ರೀರಂಗರಾಜಪ್ರಭುಂ .. 11..

ದೃಷ್ಟೇವ ಕಾಶೀ ಮಥುರಾ ಚ ಕಾಂಚೀಯುಗಂ ಪ್ರಭೋ ದ್ವಾರವತೀ ತಥೈವ .

ಪುರ್ಯಪ್ಯಯೋಧ್ಯಾ ನ ಮಯಾನುಭೂತಂ ಕುತ್ರಾಪಿ ಯುಷ್ಮಾತ್ಪುರವಾಸಸೌಖ್ಯಂ
.. 12..

ತರ್ಕವ್ಯಾಕರಣಾಮೃತಾಬ್ಧಿವಿರತಾ ಸಾಹಿತ್ಯಮಂದಾದರಾ-
ವೇದಾಂತೇಷ್ವಪಿ ನಿಃಸ್ಪೃಹಾಪಿ ಚ ಮಹಾಕೋಶೇಷು ಮುಕ್ತಾದರಾ .

ಚೇತೋವೃತ್ತಿರಿಯಂ ಪ್ರಭೋ ವಿರಹಿಣೀ ಕಾಂತೇವ ಸದ್ವಂಶಜಾ
ತ್ಯಕ್ತ್ವಾ ಯೇ ಚರಣಾಂಬುಜಂ ನ ರಮತೇ ಶ್ರೀರಂಗಭರ್ತುಃ ಪ್ರಭೋ .. 13..

ಪ್ರಭೋ ಗಂಗಾಯಾಂ ವಾ ಸರಿತಿಯಮುನಾಯಾಮಪಿಮುದಾ
ಪ್ರಯಾಗೇ ವಾ ತಿಷ್ಠನ್ ಶಯನಮಶನಂ ವಾಽಪ್ಯನುಭವನ್ .

ಕದಾ ಶ್ರೀರಂಗೇಶಪ್ರಭುಚರಣಸೇವಾಸುಖಮಹಂ
ಪುನಃ ಪ್ರಾಪ್ಸ್ಯಾಮೀತಿ ಪ್ರತಿಲವಮನುಧ್ಯಾನನಿರತಃ .. 14..
ಭಕ್ತಾಭೀಪ್ಸಿತಪೂರ್ತಿಪಂಡಿತಪದಾಂಭೋಜೈಕವಾರಸ್ಮೃತೇ-
ರ್ವಿಶ್ವಾಪತ್ಪ್ರಶಮಪ್ರವೀಣಹೃದಯ ಶ್ರೀರಂಗರಾಜಪ್ರಭೋ .

ಆಯಾಸಃ ಕತಮಸ್ತವಾಽಸ್ತಿ ಭಗವನ್ ಭಾವತ್ಕಪಾದಾಂಬುಜ-

ದ್ವಂದ್ವಾಽದೂರನಿವಾಸವಾಂಛಿತಫಲಂ ದಾತುಂ ದಯಾಬ್ಧೇಽದ್ಯಮೇ .. 15..

ಇಂದ್ರಾಯೇಂದ್ರಪದಂ ನಿಧೀಶ್ವರಪದಂಯಕ್ಷಾಧಿರಾಜಾಯ ವಾ

ದಾರಿದ್ರ್ಯಾಪರಮೂರ್ತಯೇ ನಿರುಪಮೈಶ್ವರ್ಯಂಸುದಾಮ್ನೇಮುದಾ .

ದಾತುಂ ಗಾಢನಿಬದ್ಧಸತ್ಪರಿಕರಸ್ಯಾಸೀನ್ನಲೋ ಭಾಂಕುರೋ
ಮದ್ವಾಂಛಾಪರಿಪೂರಣೇ ಕಥಮಹೋ ಕ್ಷೋಭೋಽಸ್ತಿ ಲೋಭಸ್ತವ .. 16..

ನೈಂದ್ರೇ ಪದೇ ನ ನಿಧಿನಾಥಪದೇ ಪದೇ ನ
ಕ್ಷ್ಮಾಪಾಲಕಸ್ಯ ನ ಪರತ್ರಚ ಮೇಽಸ್ತಿ ವಾಂಛಾ .

ಶ್ರೀರಂಗರಾಜ ಭವದೇಕಸಮೀಪವಾಸ-

ವಾಂಛಾಸ್ತಿಸಾಽಪಿ ಭವತಾ ನ ಹಿ ಪೂರ್ಯತೇ ಕಿಂ .. 17..

ಜಿಹ್ವೇ ನಿರರ್ಗಲತರಾಸಿ ವಿಚಾರಯ ತ್ವಂ
ಕಿಂ ಜಲ್ಪಸಿ ಪ್ರಣತವತ್ಸಲ ಏಷ ಈಶಃ .
ಯದ್ಯತ್ಕರೋತಿ ಸ ವಿಭುಸ್ತದಸಂಶಯಾಂಶಂ
ವಿದ್ಧಿ ಸ್ವಕೀಯಜನತೋಭಯಲೋಕಪಥ್ಯಂ .. 18..

ಯುಷ್ಮತ್ಪಾದಾಂಬುರುಹವಿರಹವ್ಯಾಧಿತಪ್ತಾಶಯೋಽಯಂ
ದಾಸೋ ಜಲ್ಪೇತ್ಕಿಮಪಿಯದಿಹ ಶ್ರಾಪತೇ ತನ್ನ ಚಿಂತ್ಯಂ .

ಜಾನೇ ಯದ್ಯಪ್ಯಖಿಲಜಗತಾಂ ಶ್ರೇಯಸೇ ತೇ ಪ್ರವೃತ್ತಿ
ಬದ್ಧೋತ್ಸಾಹಾಂ ತ್ಯಜತಿ ನ ಮನೋಽಥಾಽಪಿ ವಾಚಾಲತಾಂ ಮೇ .. 19..

ಶ್ರೀರಂಗರಾಜ ಹೃದಯಂ ಭವದಂಘ್ರಿಯುಗ್ಮೇ
ದೇಹಸ್ತು ಸಂಚರಿತ ಸಂಪ್ರತಿ ಯತ್ರ ಕುತ್ರ .
ಇಚ್ಛಾ ಭವೇತ್ತವ ಯದಾ ಭಗವಂಸ್ತದಾಽಯಂ
ಕಾರ್ಯಸ್ತ್ವದೀಯಪದಪಂಕಜಸನ್ನಿಧಿಸ್ಥಃ .. 20..
ಶ್ರೀರಂಗರಾಜ ತದಲಂ ಬಹುಜಲ್ಪನೇನ
ಯತ್ರ ಕ್ವ ವಾ ಭವತು ಭಾಗ್ಯವಶಾತ್ಸ್ಥಿತಿರ್ಮೇ .

ಚೇತಸ್ಥಿತಿಸ್ತು ಭವದೀಯದದಾಬ್ಜಯುಗ್ಮೇ
ಭೂಯಾದಹರ್ನಿಶಮಿಯಂ ಚರಮಾಽರ್ಥನಾ ಮೇ .. 21..

ಶ್ರೀವೇಣುಗೋಪಾಲಶಠಾರಿನಾಥ-

ಶ್ರೀಭಾಷ್ಯಕಾರಾ ಅಪಿ ಚಾರುರೂಪಾಃ .
ಶ್ರೀಸೌಮ್ಯಜಾಮಾತೃಮುನಿಶ್ಚ ನಿತ್ಯಂ
ಯದ್ದಕ್ಷಿಣೇ ಭಾಂತಿ ಕೃತಪ್ರತಿಷ್ಠಾಃ .. 22..
ಶ್ರೀಮದ್ರಮಾರಮಣವೇಂಕಟಶೈಲನಾಥಾ-
ಽನಾಥಂ ಜನಂ ವಿವಿಧತಾಪಭಿಯಾಽಭಿಯಾತಂ .

ಯದ್ವಾಮಭಾಗಪರಿಶೋಭಿತದಿವ್ಯರೂಪಃ
ಶಂ ಪಶ್ಯ ಮಾಂ ನಿಜಕಟಾಕ್ಷವಿಚಿತ್ರಪಾತೈಃ .. 23..
ಸತಸ್ತಲೋಕಸ್ಮ ಮನೋಹರಂತೀ

ನಿಃಸೀಮಸೌಂದರ್ಯಭರೇಣ ನಿತ್ಯಂ .

ಮೂರ್ತಿರ್ಮನೋಮೋಹಮತೋ ಸ್ಮ ಸಾ ಮೇ
ಶ್ರೀರಂಗನಾಥಸ್ಯ ದಯಾಸುಧಾಬ್ಧೇಃ .. 24..
ಹೇ ವೇಣುಗೋಪಾಲ ಮದೀಯಗೋಗಣಃ
ಸಮರ್ಪಿತೋಽಸ್ತ್ಯೇವ ಭವತ್ಪದಾಂತಿಕೇ .

ಸ ಚೇದ್ವಿಮಾರ್ಗಂ ಶ್ರಯಿತಾ ತದಾ ತು
ತದ್ಗೋಪಾಲತಾಲಾಂಛನಕೃತ್ತವ ಪ್ರಭೋಃ .. 25..
ತತಃ ಪ್ರಣಾಮಾನ್ ಶತಶಃ ಸಹಸ್ರಶಃ
ಸಮರ್ಪ್ಯ ವಿಜ್ಞಾಪಯತೀಹ ಕಿಂಕರಃ .
ಏಷ ತ್ವದೀಯಃ ಸ ಮದೀಯಗೋಗಣೋ
ವಿಮಾರ್ಗಗೋ ನೈವ ಭವೇತಥಾ ಕುರು .. 26..

ಶಠಾರೇ ಸ್ವಾಮಿನ್ ಹೇ ಮಮ ತವ ಪದಾಂಭೋರುಹಯುಗಂ
ಶ್ರಿತಸ್ಯಾಪೀಹೈತೇ ದೃಢತರಹಠಾದಿಂದ್ರಿಯಶಠಾಃ .
ತುದಂತಿ ಸ್ವಾಂತಂ ತತ್ಕಿಮಿತಿ ಶಠಶತ್ರೋಸ್ತವ
ಜಗತ್ಪವಿತ್ರಾಂ ಕೀರ್ತಿ ನೋ ಹರತಿ ತದಿಮಾನ್ ದಂಡಯ ವಿಭೋ .. 27..

ವೇದಾಂತಾಂಬುಧಿಮಂಥತೇ ನ ಹಿ ಸುರಾ ನೈವಾಽಸುರಾನಾಽಚಲೋ
ನಾಹಿರ್ನಾತ್ಮನಿ ಕೂರ್ಪತಾ ವಿಷಭಿಯಾ ಶಂಭುಶ್ಚ ನಾಪೇಕ್ಷಿತಃ .

